
AHHOTAI[HAL:

B smoiui cmamwve ¢ meopemuueckoii cmoponwvl oceewjaromcs npoodiemsi,
KOMOPbIMU Ce200Hs CMAIKUBAEMCs HAWA MOT00eH b NPU CO30AHUU HOBOU CeMbl, U
NCUXON02UYECKU NPABUTBHBIIL NOOX00 K 9MUM NPOOIeMAaM.

Knioueevie cnoea:. cemetinas ncuxonoeus, oKpyxcanowas cpeoa, oOuWecmaso,

MON00€eHCH, NPOPUIAKMUKA, KPUSUCDL.

ANNOTATION:
This article covers our young people today from the theoretical side of their
problems in building a new family and their psychologically correct approach to
these problems.

ANNOTATSIYA:

Ushbu maqolada bugungi kunda yoshlarimizni yangi oila qurishda yuzaga
keladigan muammolari va ushbu muammolarni psixologik jihatdan to‘gri
yondashishlari nazariy tarafdan yoritilgan.

Kalit so‘zlari: Oila psixologiyasi, muxit, jamiyat, yoshlar , profilaktika,

krizislar.

KIRISH

Bugungi kunda yoshlarga garatilayotgan e’tabor tobora kuchayib bormoqda ,
bu esa davlat siyosati darajasigacha kutarildi desak mubolag‘a bo‘Imaydi. Azaldan
bizga ma’lumki bizning etnopsixologiyamizda oilaga birinchi etibor garatiladi oilani
mugaddas dargox sifatida idrok etib er va xotin diniy va dunyoviy ta’limotlardan
mujasamlashgan odob va axlog qoidalarga amal qilishadi. Bu esa oilaning
mustaxkam devoir bunyot bo‘lishiga turtki bo‘ladi. Lekin bugungi kunda yangi oila
qurayotgan yoshlarimiz ichida oilaga nisbatan befarglik va psixologik jixatdan
tulagonli tayor emasliklari tufayli kuplab oilalalar parokandallika uchrayabdi. Zotan,
millatning ertangi kuniga dastlab oilada poydevor qo‘yiladi, unda hayotning
davomiyligini ta’minlovchi avlod shakllanadi, milliy madaniyat, urf-odatlar, axloqiy-
ma’naviy gadriyatlar asrab-avaylanadi, jamiyat taragqiyotining iqgtisodiy farovonlik
va madaniy yuksalishlariga asos solinadi, mustahkamlanadi. Yurtimizda amalga
oshirilayotgan tub islohotlarning mazmun-mohiyatida ham inson va uning
manfaatlari ustuvor ekan, biz ko‘zlagan magsadlarga erishishda hayotimizning
tayanchi va suyanchiga aylangan oilaning o‘rni benihoya kattadir. Nikoh-oila
munosabatlari muammosi, insoniyat jamiyati yuzaga kelgan ilk ibtidoiy davrlardan
buyon eng dolzarb muammolardan biri hisoblanib kelgan. Odamlar gachon va ganday
tizimlarda yashashlaridan gat’iy nazar, oila masalasi doim alohida e’tibor ob’ekti
bo‘lib kelgan va bundan buyon ham shunday bo‘lib goladi.

CHunki, har ganday jamiyatning taraqqiy etishi, mustahkamligi shu jamiyatda
tug‘ilib, shaxs sifatida shakllanadigan insonning dunyoga kelishi va voyaga yetishida
bosh omil bo‘Imish oilalarning bargarorligiga uzviy bog‘ligdir. Har bir inson baxtli
oilada tug‘ilishni va yashashni istaydi. Bugungi kunda ajrashishlar, oiladagi
mojarolar darajasi o‘sib borayotgan tahlikali davrda bunga gaytarzda erishish
mumkin? Ijtimoiy soha xodimlarining asosiy vazifalaridan biri aholi o‘rtasida,
mahallalarda, yoshlar orasida, oilaviy dasturlar bo‘yicha ma’rifiy ishlarni olib

borishdan iborat.

Bu kabi muammolarni bartaraf etish magsadida Senat Kengashi garori bilan
erta turmush va erta tug‘ruq holatlari hamda oilaviy ajralishlar bilan bog‘liq
muammolarni bartaraf etish bo‘yicha 2020-2021 yillarga mo‘ljallangan kompleks
chora-tadbirlar dasturi tasdiglandi. Majlisda ko‘rib chigilgan masalalar yuzasidan
Oliy Majlis Senati Kengashining tegishli garorlari qabul qilindi», deyiladi xabarda.
E’tibor berib garasak bugungi kunda yosh oilalar o‘rtasida ajrimlar soni ortib
bormoqgda. Psixologik va sotsiologik tadgigotlarda bunga bir gancha sabablarni
keltirishimiz mumkin. Eng katta sabablardan biri esa oilada er xotin fel atvorlarining
bir biriga to‘g‘ri kelmasligi oilaviy nizolarni keltirib chigaruvchi asosiy omillardan
biridir. SHuningdek, oiladagi psixologik muhit ham katta ahamiyatga ega. Bugungi
kunga Kkelib nafagat Respublikamizda, balki butun dunyoda nikoh-oila
munosabatlarining eng jiddiy jihatlaridan biri oilalarning buzilishi, ajralish
asoratlarini tadqig etish masalalariga katta e’tibor berilayotganligining asosiy
sabablaridan biri ajralish bilan bog‘lig bo‘lgan bir gator nohush hodisalarning ro‘y
berayotganligi, noto‘liq  oilalar  sonining  ortib  borishi  kabilarning
kuzatilayotganligidadir. O‘smir gizlarimizning yosh turmush qurishi, yosh ona
bo‘lishi va shulardan kelib chigadigan turli xil tibbiy, ma’naviy va ijtimoiy asoratlar,
mustaxkam oilani shakllantirishga xalagit beradigan salbiy omillaridan biridir. Nikoh
oldi tibbiy ko‘rikdan o‘tish masalasi bugungi kunda dolzarb hisoblanadi. Oila
Kodeksining 17-moddasida yosh kelin-kuyovlar nikohgacha ixtiyoriy tarzda tibbiy
ko‘rikdan o‘tishlari magsadga muvofiq ekanligi ta’kidlangan. Bu modda
Kiritilishining mohiyati shundaki, imonli, insofli va yaxshi niyatli inson uchun oila
qurish, uning mustahkam poydevorda bo‘lishiga gayg‘urish ganchalik muhim va
majburiy bo‘lsa, yoki otaona bo‘lish mas’uliyati kuchli bo‘lsa, o‘zidan sog‘lom
zurriyot goldirish, uni sog*-salomat katta qilib voyaga yetkazish, to‘g‘ri tarbiya berish
shunchalik mas’uliyatli.

Psixologlar va olimlarning fikricha, turmush qurish uchun eng magbul yosh:
giz bolalar uchun 22-25 yosh, o‘g‘il bolalar uchun esa 24-30 yosh. Bu yoshga borib
inson shaxs sifatida shakllanib bo‘ladi. Bu yoshda inson turmush qurish masalasiga

mas’uliyat bilan garaydi. SHuningdek, garindosh-urug‘lar o‘rtasidagi nikoh kelgusi
avlodlar salomatligiga putur yetkazuvchi omildir. CHunki garindoshlik nikohi tufayli
odatda jismoniy va aglan nosog‘lom, ya’ni nimjon, kasalmand, agli zaif, kar-sogov,
ortig, qo‘shoqg, pakana yoki nugsonli, mayib bolalar tug‘iladi. Ular o‘sishda
tengdoshlaridan orgada qoladilar. Bunday oilalardan ko‘pincha yurak, buyrak
xastaligi kasalligiga yo‘liggan bola tug‘ilishi kuzatilmokda. Biologik tadgiqgotlarning
ko‘rsatishicha, nikoh ganchalik begona shaxslar bilan tuzilsa, aviod shuncha sog‘lom
bo‘ladi. SHuningdek, oilaviy masalalarda diniy tushunchaning bo‘lishi ham katta

ahamiyatga egadir.

